ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿՐԹՈՒԹՅԱՆ ԵՎ ԳԻՏՈՒԹՅԱՆ ՆԱԽԱՐԱՐԻ  2025 ԹՎԱԿԱՆԻ ՄԱՅԻՍԻ 12-Ի N 41-Ն ՀՐԱՄԱՆՈՒՄ ՓՈՓՈԽՈՒԹՅՈՒՆ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿՐԹՈՒԹՅԱՆ, ԳԻՏՈՒԹՅԱՆ, ՄՇԱԿՈՒՅԹԻ ԵՎ ՍՊՈՐՏԻ ՆԱԽԱՐԱՐԻ  ՀՐԱՄԱՆԻ ՆԱԽԱԳԾԻ

      1.Իրավական ակտի անհրաժեշտությունը (նպատակը).   
[bookmark: _GoBack]«Հայաստանի Հանրապետության կրթության և գիտության նախարարի 2025 թվականի մայիսի 12-ի N 41-Ն հրամանում փոփոխություն և լրացումներ կատարելու մասին» ՀՀ կրթության, գիտության, մշակույթի և սպորտի նախարարի հրամանի նախագծի ընդունման անհրաժեշտությունը պայմանավորված է գործող կարգավորման համապատասխանեցմամբ «Հանրակրթության մասին» օրենքի և ՀՀ կառավարության 2022 թվականի ապրիլի 28-ի N 596-Ն որոշմամբ սահմանված իրավակարգավորումներին։
Նախագծի նպատակն է ապահովել իրավական ակտերի համակարգվածությունն ու ներդաշնակությունը, բացառել իրավական անորոշությունները, ինչպես նաև իրավակիրառ պրակտիկայում ձևավորել միասնական և կանխատեսելի մոտեցում։
Փոփոխության ընդունումը կնպաստի ոլորտում գործող իրավական մեխանիզմների հստակեցմանը և կիրառման արդյունավետության բարձրացմանը։
Գործող կարգավորմամբ սահմանված են դասընթացների կազմակերպման, մասնակցության և ավարտական արդյունքների վերաբերյալ ընդհանուր դրույթներ, սակայն բացակայում են միասնական ձևաչափով հաստատվող վկայականի և դրա հավելվածի ձևերը, ինչը գործնականում առաջացնում է տարբեր կրթական կազմակերպությունների կողմից տարբեր ձևաչափերի կիրառման խնդիր։
   2. Կարգավորման հարաբերությունների ներկա վիճակը և առկա խնդիրները.
Գործող կարգավորմամբ «Հայաստանի Հանրապետության կրթության և գիտության նախարարի 2025 թվականի մայիսի 12-ի N 41-Ն հրամանով» սահմանված իրավակարգավորումը տարբերվում է «Հանրակրթության մասին» օրենքի և ՀՀ կառավարության 2022 թվականի ապրիլի 28-ի N 596-Ն որոշմամբ սահմանված կարգավորումներից։
Արդյունքում իրավական դաշտում առկա է նորմերի անհամապատասխանություն և որոշ դեպքերում՝ մեկնաբանման տարբեր հնարավորություններ, ինչը կարող է առաջացնել իրավակիրառ պրակտիկայում տարբեր մոտեցումների ձևավորում։
Նշված հանգամանքը պայմանավորում է իրավական կարգավորումների հստակեցման և գործող հրամանի համապատասխանեցման անհրաժեշտությունը՝ ապահովելու իրավական ակտերի համակարգվածությունը, կանխատեսելիությունը և միասնական կիրառումը։
Կարգը լրացնել նոր ձևերով՝ «Վկայական» և «Վկայականի հավելված», որոնք կսահմանեն ավարտած անձանց վերաբերյալ տրամադրվող տեղեկությունների միասնական ձևաչափը, ներառյալ՝ ուսումնառության արդյունքները, առարկաների ցանկը, կրեդիտների ծավալը և գնահատականները։
 3. Միջոցառման իրականացումից ակնկալվող արդյունքը. 
Նախագծի ընդունման արդյունքում կապահովվի գործող ենթաօրենսդրական ակտի համապատասխանեցումը «Հանրակրթության մասին» օրենքի և ՀՀ կառավարության 2022 թվականի ապրիլի 28-ի N 596-Ն որոշմամբ սահմանված կարգավորումներին։ Արդյունքում կապահովվի նաև մանկավարժահոգեբանական և ուսումնամեթոդական մոդուլներով դասընթացների ավարտը հավաստող փաստաթղթերի միասնական ձևաչափ:

Իրավական ակտի մշակման գործընթացում ներգրավված մարմիններ՝ 
ՀՀ կրթության, գիտության, մշակույթի և սպորտի նախարարություն:
ՏԵՂԵԿԱՆՔ
   ՀՀ կրթության և գիտության նախարարի 2025 թվականի մայիսի 12-ի N 41-Ն հրամանում փոփոխություն կատարելու մասին» ՀՀ կրթության, գիտության, մշակույթի և սպորտի նախարարի հրամանի նախագծի ընդունմամբ պետական բյուջեի եկամուտների նվազեցում կամ ծախսերի ավելացում չի նախատեսվում:

ՏԵՂԵԿԱՆՔ
   ՀՀ կրթության և գիտության նախարարի 2025 թվականի մայիսի 12-ի N 41-Ն հրամանում փոփոխություն կատարելու մասին» ՀՀ կրթության, գիտության, մշակույթի և սպորտի նախարարի հրամանի նախագծի ընդունմամբ այլ նորմատիվ իրավական ակտերում փոփոխություն կամ լրացում կատարելու անհրաժեշտությունը բացակայում է:

